
2 ТУР ҚАНДЛИ ДИАБЕТЛИ БЕМОРЛАРДА МИОКАРД ИНФАРКТИДАН 

КЕЙИНГИ ЮРАК РЕМОДЕЛЛАНИШ ЖАРАЁНЛАРИ 

 Резюме

Мақолада қандли диабет 2 тур беморларида миокард инфарктидан кейини

ремоделланиш жараёнлари ўрганилган. Қандли диабет 2 тур беморларида юрак чап 

қоринчаси (ЧҚ) қисқариш қобилияти пасайиши билан бирга ЧҚ диастолик функциясининг 

ҳам бузилишлари кузатилиши аниқланди. Юрак қисқариш функциясининг бузилиши 

матрикс металлопротеиназалар миқдори ошиши билан корреляцион боғлиқликка эга 

бўлган.  

Калит сўзлар: миокард инфаркти, қандли диабет 2 тур, ремоделланиш, матрикс 

металлопротеиназалар 

ПРОЦЕССЫ ПОСИНФАРКТНОГО РЕМОДЕЛИРОВАНИЯ У БОЛЬНЫХ 

САХАРНЫМ ДИАБЕТОМ 2 ТИПА 

Хусанов Р.A.   https://orcid.org/0009-0008-0395-3962 

 Резюме

В данной статье приведены результаты изучения процессов постинфарктного

ремоделирования у больных сахарным диабетом 2 типа. Установлено, что у больных сахарным 

диабетом 2 типа наряду нарушением сократительной функции миокарда левого желудочка 

(ЛЖ), выявлены нарушения и диастолической функции ЛЖ. Нарушения систолической функции 

ЛЖ имело корреляционную связь с повышением уровня матриксных металлопротеиназ 3 и 9.  

Ключевые слова: инфаркт миокарда, сахарный диабет 2 тип, ремоделирование, матриксные 

металлопротеиназы 

POSINFARCTION REMODELING IN PATIENTS WITH TYPE 2 DIABETES MELLITUS 

 Resume

This article presents the results of studying the processes of post-infarction remodeling in patients with

type 2 diabetes mellitus. It was found that in patients with type 2 diabetes, along with a violation of the 

contractile function of the myocardium of the left ventricle (LV), there were also violations of the diastolic 

function of the LV. LV systolic dysfunction was correlated with an increase in the level of matrix 

metalloproteinases 3 and 9. 

Keywords: myocardial infarction, type 2 diabetes mellitus, remodeling, matrix metalloproteinases 

Долзарблиги

 андли диабет (ҚД) жиддий тиббий ижтимоий муаммо  бўлиб,  ҳозирги  вақтда  дунёда  382

    миллиондан ортиқ одам бу касалликдан азият чекмоқда ва Халқаро диабет 

федерациясининг прогнозига кўра 2035-йилга келиб бу сон 592 миллион кишига етиши мумкин 

[10]. Қандли диабетда асосий ўлим ҳолатлари сабаблари юрак ишемик касаллиги (ЮИК), 

артериал гипертензия (АГ), сурункали юрак етишмовчилигидир [1,3]. Қандли диабет ва юрак қон 

томир касалликлар (ЮҚТК) давомийлиги ўртасида тўғридан тўғри боғлиқлик мавжуд  ва бу 

беморлар ҚД ривожланиши хавф гуруҳига киради [8,9]. Миокард инфарктидан (МИ) кейин чап 

қоринча (ЧҚ) ремоделланиши жараёнлари вужудга келувчи юрак фибрози жараёнлари билан 

боғлиқ бўлиб, касаллик кечиши ва прогнозига таъсир қилади [2,5,6]. Юрак фибрози 

жараёнларида кўп омиллар иштирок этади ва улар орасида кардиомиоцитлардан ташқари, 

ҳужайрадан ташқари матрикс оқсилларига ҳам катта аҳамият берилади [4,7].  

Тадқиқот мaқсaди: 2 тур қандли диабетли беморларда миокард инфарктидан кейинги юрак 

ремоделланиш жараёнларини ўрганиш. 

Мaтериaл вa усуллaр 

Тадқиқотга ўртача ёши 58,8±6,9 га тенг 116 нафар қандли диабет 2 тур беморлар киритилиб 

ўрганилди. Улар анамнезда 6 ойдан 3 йилгача бўлган муддатда миокард инфаркти (МИ) ўтказган. 

Юрак ремоделланиш жараёнлари эхокардиография (ЭхоКГ) допплерография усуллари орқали 

«PHILIPS Affiniti 30» (Голландия) ускунасида ўрганилди. Беморларда юрак чап қоринчаси (ЧҚ) 

систолик ва диастолик функцияси баҳоланди. Барча беморлар эндокринолог кўригидан 

ўтказилди ва гипогликемик дори воситалари қабул қилганлар. Тадқиқотлар натижасида олинган 

маълумотлар статистик ишлов функциялари киритилган Microsoft Office Excel-2019 дастурий 

пакети ёрдамида Pentium-IV шахсий компьютерида статистик ишланди. Ўрганилаётган 

кўрсаткичнинг ўртача арифметик қиймати (М), ўртача квадратик силжиш ( ), ўртача 

қийматнинг стандарт хатоси (m), нисбий кўрсаткичлар (частота, %)ни ҳисоблаш билан 

параметрик ва нопараметрик вариацион статистика усулларидан фойдаланилди. Ўртача 

қийматларни қиёслаш натижасида олинган кўрсаткичларнинг статистик аҳамияти хато эҳтимоли 

(Р)ни ва бош дисперсиялар тенглиги (F – Фишер мезони)ни ҳисоблаган ҳолда Стьюдент (t) 

мезони бўйича аниқланди. Ишончлилик даражаси Р<0,05га тенг кўрсаткичлар статистик 

аҳамиятли ўзгаришлар сифатида қабул қилинди.  

Натижa ва таҳлиллар 

Тадқиқот натижалари таҳлили шуни кўрсатдики, беморларда ЧҚ қисқарувчанлик функцияси 

бўйича беморлар 3 та гуруҳга ажратилди: чап қоринча систолик функцияси сақланган (отиш 

фракцияси (ОФ) ≥50%), отиш фракцияси камайган  (ОФ<40%) ва отиш фракцияси ОФ = 40-49% 

бўлган гуруҳларга ажратилди. Беморлардан: ОФ ≥50% бўлганлар 38 нафар (32,8%) ни, ОФ=40-

49% - 47 нафар (40,5%) ни ва ОФ<40% беморлар 31нафар (26,7%) ни ташкил қилди. Юрак 

ремоделлашуви жараёнларини ўрганиш ЧҚ ремоделлашувнинг қуйидаги турлари аниқланди: 34 

нафарида (29,3%) концентрик турдаги ремоделланиш, 45 нафарида (38,8%) ЧҚ нинг концентрик 

гипертрофияси ва 37 нафарида (31,9%) ремоделланишнинг эксцентрик тури аниқланди. 

Текширилган беморларда ЧҚ диастолик дисфункцияси турларини тарқалиши таҳлили шуни 

кўрсатдики, релаксация бузилиши 51 нафар (43,9%) беморда, псевдонормал тур - 35 нафар 

(30,2%) беморда ва рестриктив ўзгариш 30 нафар (25,9%) беморда аниқланди. Бунда ЧҚ 

диастолик дисфункциясининг оғир бузилишлари – псевдонормал ва рестриктив турлари ЧҚ 

систолик функцияси пасайган беморларда кўпроқ учради.  

Миокард инфарктидан кейинги юрак ремоделланиш жараёнлари миокардаги фиброз 

жараёнлари билан боғлиқ бўлиб, унинг шаклланишида матрикс металлопроианаларнинг ролига 

катта аҳамият берилади. Шу сабабли, миокард инфаркти ўтказган 2 тур қандли диабетли 

беморларда матрикс металлопротеиназа кўрсаткичлари - ММП 3 ва ММП 9 аниқланди. 

Натижалар ММП 3 – 13,3 ± 0,47 нг/млни ва ММП 9 – 15,7±0,85 нг/млни ташкил этганини 

кўрсатди. Миокард инфаркти ўтказган 2 тур қандли диабетли беморларда ММП 3 ва ММП 9 

кўрсаткичлари юрак систолик функцияси бузилиши билан ассоцирланиши ҳам тавсифланди: ЧҚ 

ОФ кўрсаткичлари 50% дан юқори беморларда ММП 3 - 10,9 нг/мл ва ММП 9 - 12,7 нг/млни 

ташкил этди (1-расм). 

Изоҳ: * - р <0,05;** - р <0,01 ЧҚ ОФ >50% беморлар гуруҳига нисбатан ишончли фарқ: 

1-расм. Миокард инфаркти ўтказган 2 тур қандли диабетли беморларда матрикс 

металлопротеиназалар миқдорини чап қоринча отиш фракцияси кўрсаткичи билан боғлиқлиги 

ЧҚ ОФ 40-49% ли беморларда бу кўрсаткичлар ишончли юқори бўлиб, мос равишда – 12,3 ва 15,2 нг/мл 

эканлиги қайд этилди. ЧҚ ОФ <40% беморларда ОФ кўрсаткичлари 50% дан юқори беморларга нисбатан 

ММП 3 ва МПП 9 - 1,4 марта юқори эканлиги аниқланди, ММП 3 - 15,7 ва ММП 9 – 17,4 нг/млни ташкил 

этди (р <0,01). ММП 3 ва ММП 9 ҳамда ЧҚ ОФ орасида тескари корреляцион боғлиқлик (r=-0,63; r= -0,70 

мос равишда) аниқланди.  

Хулоса 

2 тур қандли диабетли беморларда миокард инфарктидан кейинги юрак ремоделланиш жараёнларини 

ўрганиш юрак чап қоринчаси (ЧҚ) қисқариш қобилияти пасайиши билан бирга ЧҚ диастолик 

функциясининг ҳам бузилишлари ҳам кузатилишини аниқлади. Юрак қисқариш функциясининг бузилиши 

матрикс металлопротеиназалар миқдори ошиши билан ишончли тескари корреляцион боғлиқликка эга 

бўлди. 

15,2*

17,4**

ММП 3 (нг/мл) ММП 9 (нг/мл)

